
Vrijednost ljubavi prema Ehli-bejtu, mir s njima

Allahov Poslanik, s.a.v.a., je rekao: “Islam je nag — odjec¢a njegova
je stid, ukras njegov je dostojanstvo, Cestitost njegova je Cinjenje
dobra, a oslonac njegov uzdrzavanje od grijeha. Svaka stvar
osnovu ima, a osnova islama je ljubav prema nama, Ehli-
bejtu.”[1] Allahov Poslanik, s.a.v.a., je rekao Aliju, mir s njim: “Ja sam predvodnik roda
Ademova, a ti, Ali, i Imami poslije tebe predvodnici ste ummeta moga. Ko nas voli, taj voli Boga,
a ko nas mrzi, taj mrzi Boga! Ko s nama prijateljuje, taj prijateljuje s Bogom, a ko nama
neprijateljstvo iskazuje, taj iskazuje neprijateljstvo Bogu! Ko se nama pokorava, taj se pokorava

Bogu, a ko nama neposluh iskazuje, taj iskazuje neposluh Bogu!”[2]

U Tarihu Dimesk od Zejda ibn Erkama se prenosi: “Bio sam kod Allahovog Poslanika, s.a.v.a.,
kada je prosla Fatima, mir neka je s njom, u odjeéi od vune. Izasla je iz svoje kuce i krenula ka
Poslanikovoj, s.a.v.a., sobi, a s njom su bila njena dva sina, Hasan i Husejn, dok je Ali iSao iza
njih. Poslanik, s.a.v.a., ih pogleda i rece: ‘Ko njih voli, taj voli mene, a ko njih mrzi, taj mrzi

mene!"”[3]

Allahov Poslanik, s.a.v.a., je rekao: “ Voljeti Porodicu Muhammedovu jedan dan bolje je nego

godinu dana ¢initi ibadet; a ko u tome umre, uci ¢e u DZennet. (4]

Odlike ljubavi prema Ehli-bejtu, mir s njima

Allahov Poslanik, s.a.v.a., je opisujuéi Alija, mir s njim, rekao: “O ljudi, iskuSavajte djecu svoju
ljubavlju prema njemu, jer Ali ne poziva u zabludu, niti udaljava od Puta pravog. Zato, ko njega

voli, taj je vas, a ko njega mrzi, taj nije vas!”[5]



U Tusijevom El-Emaliju od Dzabir ibn Abdullaha el-Ensarija se prenosi: “Dosao je kod
Poslanika, s.a.v.a., neki beduin i upitao: 'O Allahov Poslanice, ima |li DZennet cijenu?' On
odgovori: 'Ima.' Ovaj upita: 'Kolika je njegova cijena?' On odgovori: 'Da dobri rob Boziji izgovori
rijeCi: Nema nijednog drugog boga, osim Allaha!, iskreno to misleci.' Ovaj upita: 'A u ¢emu se
sastoji ta iskrenost?' On odgovori: 'U djelovanju prema onome s ¢ime sam poslan, i u ljubavi
prema Ehli-bejtu mome.' Ovaj upita: ‘A je li ljubav prema tvome Ehli-bejtu dio tih rije¢i?' On

odgovori: 'Da, uistinu je ljubav prema Ehli-bejtu najvedi dio tih rijeci!"[6]

Imam Ali, mir s njim, je rekao: “Poslanik BoZiji, s.a.v.a., mi je rekao da ce me voljeti samo

vjiernik, a da ¢e me mrziti samo licemjer."[7]

U Mu‘dzemu-I-evsatu od Ebu Berzea se prenosi: “Allahov Poslanik, s.a.v.a., je rekao: ‘Nijedan
rob BozZiji na Danu sudnjem nece ni korak maknuti sve dok ne bude pitan o Cetvero: o tijelu
svome — u cemu ga je pohabao; o zivotu svome — u ¢emu ga je potrosio; o imetku svome —
odakle ga je zaradio i gdje ga je utroSio; i o ljubavi prema Ehli-bejtu.' Upitase ga: 'O Allahov
Poslanice, sta je znak ljubavi prema vama?' On tada potapSa rukom svojom Alija po

ramenu.”[8]

Odgajanje djece u ljubavi prema Ehli-bejtu, mir s njima

Allahov Poslanik, s.a.v.a., je rekao: “Odgajajte djecu svoju trima osobinama: ljubavi prema
Poslaniku vasem, ljubavi prema Ehli-bejtu njegovom i u€enju Kur'ana, jer zaista ¢e nosaci
(hafizi) Kur'ana biti u hladu BozZijem, zajedno s poslanicima i odabranicima Njegovim, na Dan

kad nece biti drugog hlada, osim Njegovog."[9]

Plodovi ljubavi prema Ehli-bejtu, mir s njima

Allahov Poslanik, s.a.v.a., je rekao: “Ljubav prema nama, Ehli-bejtu, briSe grijehe i udvostrucuje
dobra djela.”[10]

Allahov Poslanik, s.a.v.a., je povodom objavljivanja ajeta: Znajte, srca se uistinu sje¢anjem na
Boga smiruju![11] — rekao: “To se odnosi na onoga ko voli Boga i Poslanika Njegova i ko

iskreno, a ne lazno, voli moj Ehli-bejt, i ko voli vjernike i kada su prisutni i kada su odsutni.



Znajte da sje¢anjem na Boga oni jedni druge vole!"[12]

Allahov Poslanik, s.a.v.a., je rekao: “Ljubav prema mome Ehli-bejtu i porodici mojoj je

upotpunijenje vjere.”[13]

Allahov Poslanik, s.a.v.a., je rekao: “Moj zagovor za ummet moj obuhvatit ¢e one koji vole moj

Ehli-bejt: oni su moji sljedbenici.”[14]

Allahov Poslanik, s.a.v.a., je rekao: “Ko bude volio nas, Ehli-bejt, Bog Svevisnji ¢e ga na Danu

sudnjem spokojnim prozZivjeti.”[15]

Allahov Poslanik, s.a.v.a., je rekao: “Najstameniji od vas na Siratu bit ¢e onaj ko mene i Ehli-

bejt moj bude najvise volio.”[16]

Allahov Poslanik, s.a.v.a., drzeé¢i za ruku Hasana i Husejna rekao je: “Ko bude volio mene, i
bude volio ovu dvojicu, i oca njihovog, i majku njihovu, taj ¢e na Danu sudnjem biti sa mnom na

razini istoj!"[17]

Allahov Poslanik, s.a.v.a., je rekao: “Ko nas bude volio bit ¢e s nama na Danu sudnjem. Zaista,

¢ak ako Covjek bude i kamen volio, Bog ¢e ga s njim prozZivjeti.”[18]

Allahov Poslanik, s.a.v.a., je rekao: “Ko se zeli na Boga osloniti, taj nek voli Ehli-bejt moj; ko se
Zeli spasiti patnje u grobu, taj nek voli Ehli-bejt moj; ko Zeli mudrost, taj nek voli Ehli- bejt moj;
ko Zeli uci u DZennet, taj nek voli Ehli-bejt moj; ko Zeli uéi u DZzennet bez polaganja racuna, taj
nek voli Ehli-bejt moj! Tako mi Boga, niko ih nece voljeti, a da nece biti na dobitku i na Ovom i

na Onom svijetu!"[19]

